
BOSNA I HERCEGOVINA 

Konkurencijsko vijeće 

 

БОСНА И ХЕРЦЕГОВИНА 

Конкуренцијси савјет 

Broj: UP – 04-26-1-009-7/26 

Sarajevo, 27.08.2026. godine 

 

  

Konkurencijsko vijeće Bosne i Hercegovine je na osnovu člana 42. stav (2) Zakona o 

konkurenciji („Službeni glasnik BiH“, br. 48/05, 76/07 i 80/09), te člana 122. stav (2) i člana 

123. stav (1) Zakona o upravnom postupku („Službeni glasnik BiH“, br. 29/02, 12/04, 88/07, 

93/09, 41/13 i 53/16), u postupku po Prijavi koncentracije privrednog subjekta Nova 

Ljubljanska banka d.d., Ljubljana, Trg Republike 2, 1000 Ljubljana, Republika Slovenija, 

podnesenoj putem punomoćnika Zajedničke advokatske kancelarije Nenad i Feđa Bičakčić, 

Maršala Tita 48, 71000 Sarajevo, zaprimljenoj dana 26.05.2026. godine pod brojem UP – 04-

26-1-009-1/26, na 49. sjednici održanoj dana 27.08.2026. godine, donijelo je 

 

 

Z A K LJ U Č A K 

o obustavljanju postupka 

 

1. Obustavlja se postupak po Prijavi koncentracije broj: UP – 04-26-1-009-1/26 od dana 

26.05.2026. godine, podnesenoj od strane privrednog subjekta Nova Ljubljanska banka d.d., 

Ljubljana, Trg Republike 2, 1000 Ljubljana, Republika Slovenija, zbog odustajanja stranke. 

2. Ovaj Zaključak bit će objavljen u «Službenom glasniku BiH», službenim glasilima entiteta 

i Brčko distrikta Bosne i Hercegovine. 

 

 

O b r a z l o ž e nj e 

 

Konkurencijsko vijeće Bosne i Hercegovine (u daljem tekstu: Konkurencijsko vijeće) je dana 

26.05.2026. godine pod brojem: UP – 04-26-1-009-1/26 zaprimilo Prijavu koncentracije 

privrednog subjekta Nova Ljubljanska banka d.d., Ljubljana, Trg Republike 2, 1000 Ljubljana, 

Republika Slovenija (u daljem tekstu: NLB d.d. Ljubljana ili Podnosilac prijave), podnesenu 

putem punomoćnika Zajedničke advokatske kancelarije Nenad i Feđa Bičakčić, Maršala Tita 

48, 71000 Sarajevo. 

 

Prijava koncentracije odnosi se na namjeru Podnosioca prijave da stekne kontrolu nad 

privrednim subjektom Addiko Bank AG, Canetti Tower, Canettistraße 5/OG 12, 1100 Beč, 

Austrija (u daljem tekstu: Addiko Bank AG ili Ciljno društvo), putem dobrovoljne javne ponude 

za preuzimanje dionica Ciljnog društva. 

 

Konkurencijsko vijeće je dana 05.08.2026. godine, pod brojem UP–04-26-1-009-6/26, 

zaprimilo podnesak privrednog subjekta NLB d.d. Ljubljana. 

 

U podnesku se navodi da je ponuda bila uslovljena ispunjavanjem više uslova, uključujući i 

uslov da Ponudilac do isteka perioda za prihvatanje primi važeće izjave o prihvatanju za dionice 

Ciljnog društva koje predstavljaju više od 50% svih izdatih dionica Ciljnog društva. U skladu 

s tim, minimalni prag prihvatanja iznosio je 9.750.001 dionicu. Nakon isteka perioda za 

prihvatanje, ukupno 6.087.353 dionice Ciljnog društva ponuđene su na prodaju putem Agenta 

za plaćanje i poravnanje, što predstavlja 31,22% svih izdatih dionica Ciljnog društva. S obzirom 

na to da minimalni prag prihvatanja od 9.750.001 dionice nije dostignut, ponuda je istekla, te 

neće stupiti na snagu, neće biti izvršeno poravnanje po osnovu ponude niti će ponuda biti 

produžena. 

 

S tim u vezi, Podnosilac prijave odustaje od podnesene prijave koncentracije, jer javna ponuda 

za preuzimanje dionica privrednog subjekta Addiko Bank AG nije bila uspješna.  

 

Članom 122. stav (1) Zakona o upravnom postupku propisano je da stranka može odustati od 

svog zahtjeva u toku cijelog postupka.  

Također, članom 123. stav (1) Zakona o upravnom postupku propisano je da stranka odustaje  

od svog zahtjeva podnošenjem izjave u pisanoj formi koju daje organu koji vodi postupak, 

usmeno na zapisnik ili elektronskim putem. Nadalje istim članom i istim stavom je propisano 

da  dok organ koji vodi postupak ne donese zaključak o obustavljanu postupka i ne dostavi ga 

stranci, stranka može opozvati svoje odustajanje od zahtjeva, što se do dana donošenja ovog 

Zaključka nije dogodilo. 

U skladu sa naprijed navedenim, odlučeno je kao u dispozitivu Zaključka. 

 

Pouka o pravnom lijeku  

 

Protiv ovog Zaključka nije dopuštena žalba.  

 

Nezadovoljna stranka može pokrenuti upravni spor pred Sudom Bosne i Hercegovine u roku 

od 30 dana od dana prijema, odnosno objave ovog Zaključka. 

  

 

         

                     Predsjednik 

 

                                         Vanja Malidžan 

 

 

 

 

 


